
Héraðssýning kynbótahrossa á Vesturlandi 2009

Héraðssýning kynbótahrossa á Vesturlandi verður haldin að Mið-Fossum, Borgarfirði dagana 25.-27. maí næstkomandi.

Tekið er við skráningum hjá Búnaðarsamtökum Vesturlands dagana 18.-20. maí í síma    437 1215. Við skráningu þarf að koma fram númer, nafn og uppruni hrossanna, nafn og kennitala knapa og sími. Sýningargjald á hvert hross er kr. 13.500.- fyrir fulldæmd hross en kr. 9.000.- fyrir hross sem aðeins er skráð í byggingardóm eða hæfileikadóm. 

Sýningargjöld skal greiða á skrifstofu BV á Hvanneyri eða á reikning nr. 0354-26-100      kt: 461288-1119. Ef greitt er í gegnum netbanka þarf að senda greiðslukvittun á netfangið bv@bondi.is. Nauðsynlegt er að fram komi nafn og númer hrossa sem greitt er fyrir. Ef ekki er greitt í gegnum netbanka, er mikilvægt að senda greiðslukvittun með faxi í númerið 437 2015. Endurgreiðsla sýningargjalda kemur aðeins til greina að forföll séu tilkynnt áður en dómar hefjast. Hafi greiðsla ekki borist fyrir hádegi 22. maí verður viðkomandi hross ekki skráð á sýninguna. 

Reglur um kynbótasýningar má nálgast í heild sinni á vef BÍ  www.bondi.is undir liðnum hrossarækt. 
Breytingar á búvörusamningum – fyrirkomulag kosninga

Þann 18. apríl sl. var gengið frá breytingum á búvörusamningum. Breytingarnar hafa verið kynntar á fundum sem haldnir hafa verið um allt land en auk þess voru breytingarnar kynntar ýtarlega í bændablaðinu 22. apríl sl.

Nú liggur fyrir að kosning vegna breytinga á búvörusamningunum mun fara fram á tímabilinu 15.-29. maí með póstkosningu. Atkvæðaseðlar verða póstlagðir eigi síðar en 15. maí og talning fer fram 2. júní.

Þeir sem eiga kosningarétt eru handhafar hvers kyns beingreiðslna (beingreiðslur mjólkur, beingreiðslur sauðfjár, gripagreiðslur og gæðastýringarálags). Séu fleiri en einn aðili að búrekstrinum og eru jafnframt félagar í búnaðarfélagi/búnaðarsambandi og/eða búgreinafélagi hafa þeir einnig kosningaréttrétt.
Kjörskrár á starfssvæði Búnaðarsamtaka Vesturlands liggja frammi á skrifstofu BV á Hvanneyri, á skrifstofu BSV að Sindragötu 2 á Ísafirði og hjá formanni BSK, Hafbergi Þórissyni, Lambahaga. Frestur til að gera athugasemdir við kjörskrárnar er til 22. maí nk. Við hvetjum alla sem telja sig eiga kosningarétt en hafa ekki fengið sendan kjörseðil að hafa samband við BV sem fyrst og/eða senda kæru bréfleiðis eða með tölvupósti til Ernu Bjarnadóttur hjá BÍ (eb@bondi.is).

Einnig er hægt er að ganga í félögin áður en kærufrestur rennur út. 
Upplýsingar um breytingar á samningunum má sjá á heimasíðu BV www.buvest.is
Ályktanir aðalfundar BV 2009
Eftirtaldar ályktanir voru samþykktar á fundinum:

Aðalfundur BV haldinn að Árbliki 16. apríl 2009 vekur athygli Landbúnaðarháskóla Íslands á nauðsyn þess að niðurstöður úr heyefnagreiningum liggi fyrir eigi síðar en þrem vikum eftir að þeim er skilað til greiningar eigi þær að koma að fullum notum.

Greinagerð:  Á liðnu hausti var tekið í notkun nýtt fóðurmatskerfi en notkun þess kallar á sérstaka fóðurefnagreiningu.  Niðurstöður þessara efnagreininga lágu ekki fyrir fyrr en að áliðinni jólaföstu og fóðuráætlanir þar af leiðandi enn síðar. Slík þjónusta er óþolandi og treysti Lbhí sér ekki til að skila niðurstöðum efnagreininga innan skikkanlegs tíma hljóta bændur að leita annarra leiða til að fá ásættanlega þjónustu.
Aðalfundur BV haldinn í Árbliki Dölum 16. apríl 2009 samþykkir samhljóða fjárhagsáætlun fyrir árið 2009.

	 
	 
	 
	 

	Rekstrartekjur
	 
	Áætlun 2009
	Raun 2008

	 
	Seld þjónusta 
	-            71.982.522,18     
	         69.350.068,00     

	 
	Starfsfé 
	-            56.072.000,00     
	         57.306.641,00     

	 
	Aðrar tekjur 
	 
	 

	 
	 
	-          128.054.522,18     
	       126.656.709,00     

	Rekstrargjöld
	 
	 
	 

	 
	Rekstrarvörur 
	             12.332.822,00     
	         12.089.562,00     

	 
	Laun og launatengd gjöld 
	             78.350.000,00     
	         73.626.310,00     

	 
	Bifreiða- og ferðakostnaður 
	             15.189.493,05     
	         16.783.288,00     

	 
	Annar rekstrarkostnaður 
	             14.750.846,00     
	         17.794.190,00     

	 
	Afskriftir 
	               6.136.634,00     
	           6.136.634,00     

	 
	 
	           126.759.795,05     
	       126.429.984,00     

	 
	 
	 
	 

	Hagnaður (tap) fyrir fjármunatekjur og (fjármagnsgjöld)
	               1.294.727,13     
	              226.725,00     

	 
	 
	 
	 

	 
	 
	 
	 

	Fjármunatekjur og (fjármagnsgjöld)
	 
	 

	 
	Vaxtagjöld og verðbætur 
	-                 904.742,00     
	-          5.182.251,00     

	 
	Hagnaður (tap) ársins
	                  389.985,13     
	-          4.955.526,00     


Aðalfundur BV haldinn í Árbliki Dölum 16. apríl 2009 samþykkir að laun stjórnar og nefndarmanna verði eftirfarandi:

Formaður kr. 120.000.- á ári og 10.000.- á fund.

Aðrir stjórnarmenn kr. 50.000.- á ári og 10.000.- á fund.

Varamaður stjórnarmanns fái kr. 10.000.- á fund.

Skoðunarmenn reikninga kr. 12.000.-.

Auk framangreindra launagreiðslna verði greiddur akstur samkvæmt aksturstaxta ríkisins.

Fulltrúar á aðalfundi fái greiddan akstur.

Greiðsla fyrir setu á aðalfundi er ½ dagpeningur en 1. apríl 2009 er ½ dagpeningur á dagpeningataxta ríkisstarfsmanna á ferðalögum innanlands kr. 7.200.-
Fulltrúar sem sitja í Búgreinaráðum fái greiddan akstur samkvæmt aksturstaxta ríkisins.

Greiðsla fyrir setu á Búgreinaráðsfundum er ½ dagpeningur en 1. apríl 2009 er  ½ dagpeningur á dagpeningataxta ríkisstarfsmanna á ferðalögum innanlands kr. 7.200.-
Aðalfundur BV haldinn í Árbliki Dölum 16. apríl 2009 ákvarðar árgjald til BV vegna yfirstandandi árs óbreytt kr. 2.000.-
Aðalfundur BV haldinn í Árbliki Dölum 16. apríl 2009 lýsir yfir óánægju með ónógar upplýsingar um reynd naut úr árgangi 2002 sem notuð eru í ræktunarstarfi BÍ. Bændur eiga kröfur á því að allar þær upplýsingar sem val nautanna byggir á séu þeim aðgengilegar.  

Aðalfundur BV haldinn í Árbliki Dölum 16. apríl 2009 mótmælir þeim breytingum á lögum um tekjuskatt nr. 90/2003, sem gerð var með setningu laga nr. 164/2008. Sú breyting sem gerð var og varðar bændur hvað mest lýtur að skattlagningu ófyrnanlegra eigna svo sem söluverði jarða, hlunninda og greiðslumarks. Með áðurnefndum breytingum, þar sem í stað „skattaðila“ í eldri lögum stendur nú „mönnum utan atvinnurekstrar“, verður söluandvirði nefndra eigna hjá bændum að fullu skattlagt sem tekjur en hjá mönnum utan atvinnurekstrar gilda eldri reglur um að heimilt er að telja helming söluverðs til skattskyldra tekna í stað söluhagnaðar. Þá er jafnframt mótmælt þeirri  túlkun skattyfirvalda að bóndi verði ávallt skilgreindur sem aðili í atvinnurekstri, en ekki maður utan rekstrar, óháð þeim tíma sem liðinn er frá því búskapur var aflagður, enda er slíkt skýlaust brot á jafnræðisreglu stjórnsýslulaga.

Fundurinn hvetur stjórn Bændasamtaka Íslands til að taka málið upp og vinna að breytingum á framangreindum lögum svo bændur sitji við sama borð og aðrir eigendur jarða.

Aðalfundur BV haldinn að Árbliki 16. apríl 2009 átelur harðlega niðurskurð Borgarbyggðar á fjárveitingum til refa- og minkaveiða.  Jafnframt beinir fundurinn því til stjórnar BV að hún beiti sér fyrir því að sveitarfélög og ríki sinni skyldum sínum í þessum efnum.
Sauðfjársæðingar – Sæðingaskýrslur og brúsar

Undanfarin ár höfum við kallað eftir upplýsingum um árangur sauðfjársæðinga en nú verður breyting á því. Bændasamtök Íslands hafa nú skráð allar sæðingar samkvæmt fyrirliggjandi gögnum sem skráð voru í „Dagbók sæðingamanns“ í desember og var skilað til BV eftir sæðingarnar. Þessar upplýsingar eiga því að vera aðgengilegar á www.fjarvis.is undir liðnum „Sæðingayfirlit“. Bændur eiga hinsvegar að skrá fang á ærnar samkvæmt venju hvort sem er á tölvutæku formi eða í bækur. Að loknu voruppgjöri skýrsluhaldsins fyrir haustið mun BÍ keyra saman skráðar sæðingar og raunverulega fangskráningu. Með þessu fyrirkomulagi ættu að fást miklu betri upplýsingar um árangur sæðinganna en áður hefur tekist að afla. Vegna þessara breytinga þarf ekki að skila til BV upplýsingum um árangur sæðinganna.

Þeir sem enn hafa ekki skilað brúsum og glösum sem notað var við sæðingarnar sl. haust eru beðnir að senda hvort tveggja sem fyrst til baka til BV.

Vansköpuð lömb

Á hverju vori fæðast einhver lömb vansköpuð og í flestum tilfellum er vansköpunin háð tilviljunum. Ef hins vegar fæðast fleiri en 2-3 vansköpuð lömb undan sama hrútnum þarf að hafa varan á. Ef vansköpuð lömb fæðast undan sæðingahrútum er mikilvægt að tilkynna það til BV eða BÍ ásamt lýsingu á vansköpuninni svo hægt sé að fella vafasama hrúta út af sæðingastöðvunum.

Dauðfædd lömb

Á fræðslufundum í sauðfjárrækt í apríl sl. hélt Sigurður Sigurðarson, dýralæknir erindi um orsakir lambadauða – niðurstöður krufninga 2006-2008. Góð mæting var á þessa fræðslufundi og miklar umræður urðu um lambadauða og orsakir þess. 

BSNÞ réð Sigurð dýralækni til að vera á Norðausturlandi til þess að kryfja dauðfædd lömb á því svæði sem og annarsstaðar á starfssvæði Búgarðs eftir því sem tími ynnist til. Lambadauði er að valda bændum umtalsverðum skaða þó mismiklum en vonast er til að með þessu framtaki BSNÞ verði varpað nýju ljósi á orsök lambadauða og þar með hugsanlegum leiðum til úrbóta. Við munum fylgjast grannt með gangi mála og miðla þeim upplýsingum sem kunna að líta dagsins ljós með þessu viðamikla starfi Sigurðar. 

[image: image2.wmf]Við hvetjum bændur sem lenda í umtalsverðum lambadauða að setja sig í samband við héraðsdýralækni. Hann verður að meta hvort ástæða þyki til þess að kryfja lömbin eða koma þeim lömbum annað í krufningu. Slíkt kallar á það að lömbin séu kæld strax og þau geymd í kæli. 

Sumarlokun BV

Við viljum hér með vekja athygli á að skrifstofa Búnaðarsamtaka Vesturlands verður lokuð dagana 13. júlí til og með 3. ágúst 2009. Sæðingarmenn munu þó vera á vaktinni og minnum við bændur á að hringja fyrir tilskilinn tíma á hverju svæði fyrir sig til að panta sæðingar.

